
IJTIMOIY-GUMANITAR FANLAR
COIAJIBHO-T'YMAHUTAPHBIE HAYKH

UDK 947(575.1)
BUXORODAGI QO’SH MADRASANING TA’MIRLANISH TARIXIDAN
D.A.Abdullayeva*

Kalit so’zlar: yodgorlik, Buxkomstaris, ko’rik, ta’'mirlash, me’mor, gumbaz, peshtoq,
Modarixon, Abdullaxon, muhofaza, ekspluatatsiya arxitektor.

Buxoroda qo’sh uslubda qurilgan XVI asrning noyob me’moriy majmuasi — Modarixon
hamda Abdullaxon madrasalari o’ziga xos ta’mirlanish tarixiga ega. Madrasalar dastlab bevosita
hukmdor tomonidan ajratilgan davlat xazinasi mablag’lari, keyinchalik vaqf mulklaridan keladigan
tushumlar hisobidan deyarli har yilda ta’mirlangan. Hokimiyat almashinuvi bilan bog’liq jarayonlar
barcha sohalarga o’zining ta’sirini ko’rsatgani kabi ta’mirlash, qayta tiklash ishlarini ham chetlab
o’tmadi. Shunga qaramay, Ashtarxoniylar va Mang’it hukmdorlari davrida ham madrasalarning
ta’mirlanishiga e’tibor garatiladi.

XX asr 20-yillariga kelib yodgorliklarni rejali asosda o’rganish va ta’mirlash ishlarini
tizimlashtirish yo’lga qo’yiladi. Buxoro me’moriy obidalarining muhofazasi va ularni ta’mirlash,
qayta tiklashda muhim ahamiyat kasb etgan muassasalardan biri bo’lgan Muzey ishlari, qadimgi
yodgorliklar hamda san’at va tabiat muhofazasi bo’yicha Buxoro qo’mitasi (Buxkomstaris) ham shu
magsadda ta’sis etilgan[1].

Mazkur qo’mita tashabbusi bilan 1924 yil 9 oktyabr sanasida Maorif noziri Muso Saidjonov
boshchiligida arxitektorlar M.Ya.Ginsburg va V.A.Krasilnikov ishtirokida Abdullaxon hamda
Modarixon madrasalari holatini aniqlash maqsadida texnik ko’rik amalga oshirilgan. Tekshiruv
natijasida tuzilgan dalolatnoma hujjatlarida yodgorliklarning saglanganlik holati xususida atroflicha
ma’lumotlar qayd etilganligi ma’lum bo’ldi.

Jumladan, Abdullaxon madrasasining fasad gismidagi mozaika 60 %, ichki hovlida 30 %
hajmda saglangan. Ichki hovli devorining pastki qismi darz ketganligi ma’lum bo’ladi. Modarixon
madrasasida esa mozaikalar fasad qismida 75 % saqlangan bo’lsa-da, ichki hovlida umuman
saqlanmagan, o’ng tomon devori qulagan, pastki qavatdagi hujralar esa qattiq deformatsiyalanganligi
aniglangan[2].

Texnik ko’rik xulosalari asosida yodgorliklarda ichki va tashqi devorlarni suvoqlash, g’isht
terish, g’ishtli mozaikalarni tiklash hamda mavjudlarini mustahkamlash kabi ishlar ko’lami
belgilanadi. Bu kabi choralar birlamchi ta’mir ishlari bo’lib, yodgorliklar vayron bo’lishining oldini
olish uchun ahamiyatli edi.

Buxkomstarisning 1928 yilgi ta’mirlash rejasiga muvofig, Abdullaxon madrasasida
navbatdagi gayta tiklash ishlari olib boriladi.Mazkur yilda madrasadagi zaruriy ishlar ko’lamidan
kelib chigib 4154 rubl 48 tiyin miqdoridagi smeta hujjatlari tayyorlangan[3]. Biroq mablag’ ajratilishi
bilan bog’lig muammolar sababli faqatgina madrasa asosiy peshtoqining tashqi qismida
mustahkamlash ishlari bajariladi.

Ta’mirlash jarayonining yakuniy bosqichida Buxkomstaris vakili V.A.Shishkin hamda texnik
xodim 1.X.Svirinlar tomonidan 1929 yil 20 mayda taftish-nazorat ishlari olib borilgan. Natijada,

*D.A.Abdullayeva — Buxoro davlat universiteti Arxeologiya va Buxoro tarixi kafedrasi o’qituvchisi.

